
मन के भँवर
मन के भँवर
— अिनल गोयल

िहन्दी में नाटकों की कमी का रोना रोते रहना हमारे रंगकर्िमयों
का प्िरय व्यसन है, जबिक हजारों नाटक िहन्दी में िलखे गये हैं.
लगभग  पाँच  दशक  पूर्व  िलखी  गई  डॉ.  दशरथ  ओझा  की  पुस्तक  ‘िहन्दी
नाटक कोश’ में ही अनिगनत नाटकों का िववरण िदया गया है; इसके बाद
से  तो  और  न  जाने  िकतने  नाटक  िलखे  जा  चुके  हैं.  िकसी  भी  अच्छे
पुस्तकालय में नाटकों की सैंकड़ों पुस्तकें िमल जाती हैं. रुदाली
के इस व्यसन में रत हमारे रंगकर्मी मराठी, बंगाली, कन्नड़ इत्यािद
भारतीय  भाषाओं,  तथा  िवदेशी  भाषाओं  से  भी  नाटकों  का  िहन्दी  में
अनुवाद करके काम चलाते रहे हैं.

इससे  कहीं  अिधक  आसान  काम  था  अपनी  ही  भाषा  में  मंचन-योग्य  नाटक
खोजना. िकन्तु वह काम हमारे रंगकर्िमयों ने नहीं िकया. ऐसे में,
अपने  उत्कृष्ट  अिभनय  के  िलये  संगीत  अकादमी  सम्मान  से  सम्मािनत
भूपेश जोशी ने सािहत्य अकादमी पुरस्कार से सम्मािनत नाटककार दया
प्रकाश िसन्हा के नाटक ‘मन के भँवर’ को खोज कर और उसे मंिचत करके

एक प्रशंसनीय कार्य िकया है. िहन्दी के एक प्रितष्िठत लेखक के एक
लगभग भुला िदये गये एक मूल िहन्दी नाटक को प्रस्तुत करना सचमुच
भूपेश  की  खोजी  नजर  को  दर्शाता  है.  साठ  और  सत्तर  के  दशकों  में
आकाशवाणी पर मनोवैज्ञािनक घटनाक्रम वाले अनेक नाटक प्रसािरत हुए.
परन्तु  उन्हें  रंगमंच  पर  शायद  ही  कभी  मंिचत  िकया  गया  होगा.
रेिडयो  नाटक  को  नाटक  की  िवधा  क्यों  नहीं  माना  गया,  यह  शोध  का
िवषय  हो  सकता  है,  िहन्दी  सािहत्य  की  ही  तरह  िहन्दी  रंगमंच  भी
अपने-अपने दड़बों में बन्द रहने की प्रवृत्ित का िशकार रहा है…
सन 1960 में िलखा गया नाटक ‘मन के भँवर’ मनोवैज्ञािनक िवश्लेषण
पर आधािरत एक बहुत ही संवेदनशील नाटक है। तलाक का कानून पािरत हो
जाने के बाद, साठ के दशक में भारतीय समाज में पिरवारों के िवघटन
का काल प्रारम्भ हो चुका था. स्वतन्त्रता के बाद भारतीय समाज में
तीव्र  गित  से  पिरवर्तन  भी  आ  रहे  थे.  इन  सब  पिरवर्तनों  के  चलते
पित-पत्नी के बीच की बढ़ने वाली दूिरयों और पिरवारों के िवघटन का
िचत्रण  इस  नाटक  में  िकया  गया  है.  अचम्भे  की  बात  है  िक  मात्र
पच्चीस  वर्ष  की  आयु  में  ही  दया  प्रकाश  िसन्हा  ने  इस  पािरवािरक
टूटन और िवघटन का इतना सटीक िचत्रण कैसे िकया! और उससे भी अिधक
अचम्भे  की  बात  है  िहन्दी  रंगमंच-जगत  की  इस  नाटक  की  पूर्ण
उपेक्षा. दया प्रकाश िसन्हा के अनुसार, इस नाटक के िलखे जाने के
बाद के कुछ वर्षों में इसके कुछ मंचन इलाहाबाद (अब प्रयागराज) और
लखनऊ इत्यािद में हुए थे. लेिकन उसके बाद साठ वर्षों तक, नाटकों
की  कमी  का  रोना  रोते  रह  कर  भी  िकसी  ने  इस  नाटक  पर  ध्यान  नहीं
िदया! 1968 में प्रकािशत इस नाटक के पचपन वर्षों में इस नाटक की
पूर्ण उपेक्षा िहन्दी रंगमंच की सोच को बखूबी दर्शाती है!

नाटक  का  शीर्षक  ‘मन  के  भँवर’  नाटकों  के  दो  प्रमुख  पात्रों  डॉ.
विशष्ठ और उनकी पत्नी छाया के मन में उठते िवचारों के भँवर का ही
िचत्रण है. िवचारों की भँवरों में डूबती-उतराती युवा गृिहणी छाया
अपने जीवन के िपछले िदनों में ही कैद है, और उससे बाहर आने का
कोई प्रयास वह नहीं करती है. दूसरी ओर, डॉ. विशष्ठ अपने रोिगयों
की िचिकत्सा में पूर्ण समर्पण भाव से रत हैं. वे अपनी एक मनोरोगी
पूनम के उपचार के िलये उससे बहुत कोमलता और मधुर तरीके से बातचीत
और  व्यवहार  करते  हैं.  छाया  उन  दोनों  के  बीच  की  बातचीत  को  उनके
बीच बढ़ती नजदीिकयाँ मानने की भूल करती है, और डॉ. विशष्ठ के साथ
व्यंग्यात्मक  तरीके  से  बातचीत  करके  उनके  चिरत्र  पर  उँगिलयाँ
उठाने  लगती  है.  इससे  पित  और  पत्नी  के  बीच  टकराहट  की  स्िथित
उत्पन्न हो जाती है, और तदुपरान्त वे दोनों खुल कर एक-दूसरे पर



प्रहार करने लगते हैं.
वास्तव में, इन दोनों के बीच के अन्तर का मूल कारण इन दोनों की
िबल्कुल  अलग-अलग  पृष्ठभूिम  का  होना,  और  छाया  का  पूर्ण  असहयोगी
रवैया हैं. आर्िथक दृष्िट से बहुत सम्पन्न पिरवार से आई छाया के
मन में अपने पित के िलये तिनक भर भी सम्मान नहीं है, न ही उसका
अपनी  वाणी  या  व्यवहार  पर  कोई  िनयन्त्रण  है.  छाया  का  यह
असंवेदनशील  व्यवहार  पित-पत्नी  को  एक-दूसरे  से  दूर  कर  देते  हैं,
िजसमें पिरवार जैसी िकसी चीज के प्रित छाया के मन में िबलकुल भी
सम्मान नहीं है. इसी बीच, छाया के कॉलेज के िदनों का िमत्र, एक
िनम्न  स्तर  का  िफल्म-अिभनेता  देवेन्द्र  छाया  के  घर  आता  है,  और
उसे अपनी बातों के सब्जबाग िदखा कर अपने साथ भगा ले जाने में सफल
होता है. डॉ. विशष्ठ अकेले पड़ जाते हैं, और अपना पूरा समय अपने
रोिगयों की सेवा में लगा देते हैं. बाद में छाया के मर जाने का
समाचार आता है. डॉ. विशष्ठ को उनकी सेवाओं के िलये भारत सरकार और
यूनेस्को से सम्मान प्राप्त होता है, तो नगर के लोग उनका सम्मान
करने के िलये जलूस के रूप में उनके घर आ रहे हैं. तभी मृत-घोिषत
छाया वहाँ आ जाती है, और डॉ. विशष्ठ से अपने िलये सहारा माँगती
है,  क्योंिक  तब  तक  देवेन्द्र  की  भी  मृत्यु  हो  चुकी  है,  और  अब
छाया  अकेली  है.  डॉ.  विशष्ठ  उसे  स्वीकार  नहीं  कर  पाते,  और  छाया
वहाँ से चले जाने पर मजबूर हो जाती है. लेिकन घर के बाहर िनकलते
ही  उसकी  मृत्यु  हो  जाती  है.  डॉ.  विशष्ठ  को  जब  िकसी  ‘अनजान’
स्त्री के उनके घर के सामने मर जाने का समाचार िदया जाता है, तो
वे छाया के एक अनजान मिहला की लाश के रूप में ले जाये जाने पर
चुप रह जाते हैं, हालांिक इस समाचार से वे गहरे मानिसक दबाव में
अवश्य आ जाते हैं. और उसी दबाव के फलस्वरूप, अपने को इस सब के
िलये दोषी मान कर वे िवष खा कर अपना प्राणान्त कर लेते हैं.

इस नाटक में छाया एक ऐसा दुरूह चिरत्र है, िजसके पास जब सब कुछ
था, तो उसने उसकी महत्ता नहीं समझी। और िफर, जब उसके हाथ से सब
कुछ छूट गया, तब तक बहुत देर हो चुकी थी। समय रहते उसने िरश्तों
को सम्मान नहीं िदया, और िफर वह उलझ गई मन के भंवर में। प्रताप
सहगल इस नाटक को ‘कथा एक कंस की’ के साथ दया प्रकाश िसन्हा के दो
श्रेष्ठ नाटकों में से एक मानते हैं. नाटक में छाया के रूप में
मोिहनी  सुंगर  ने,  और  डॉ.  विशष्ठ  के  रूप  में  नाटक  के  िनर्देशक
भूपेश  जोशी  ने  बहुत  सुन्दर  अिभनय  िकया.  भूपेश  जोशी  सामान्य
चिरत्रों  की  अपेक्षा  जब  इस  प्रकार  के  मनोवैज्ञािनक  चिरत्रों  के
रूप में आते हैं, तो उनके अिभनय में एक अलग ही िनखार आ जाता है…



मानिसक दबाव को झेलता, अपनी िसगरेट से अपनी बेबसी को झलकाता हुआ,
अपने को समाज की सेवा में पूर्णतः समर्िपत कर चुका एक आदर्शवादी
डॉक्टर  कैसे  अपनी  घमण्डी  और  नासमझ  पत्नी  के  व्यवहार  का  िशकार
होता  रहता  है,  कैसे  वह  अपने  िववाह  के  तुरन्त  बाद  से  लगातार  एक
बेबसी का जीवन जीने को िववश हो जाता है, भूपेश ने चिरत्र में डूब
कर  बहुत  सशक्त  तरीके  से  इसको  िजया.  इसी  प्रकार,  अपने  प्रेमी
देवेन्द्र  के  मर  जाने  पर  अकेली  पड़  जाने  के  बाद  छाया  जब  डॉ.
विशष्ठ के पास लौटती है और उनके सामने िगड़िगड़ा कर उससे अपने को
वहाँ  रहने  देने  की  भीख  माँगती  है,  इसे  मोिहनी  सुंगर  ने  बहुत
सुन्दरता के साथ मंच पर प्रस्तुत िकया.
लेिकन  ऐसे  सुन्दर  नाटक  में  िकस  प्रकार  के  प्रकाश-संयोजन  की
आवश्यकता है, इसे इस नाटक के प्रकाश संयोजक नहीं समझ पाये. डॉ.
विशष्ठ और छाया के पल-पल बदलते मूड को यिद उिचत प्रकाश-पिरकल्पना
का सहयोग िमला होता, तो नाटक और भी अिधक प्रभावशाली बन पाता!

प्रकाश-सञ्चालन  को  ले  कर  भी  िनराशा  ही  हाथ  लगी.  मंच-आलोकन  में
कथानक और चिरत्रों की मनोदशा को यिद प्रकाश-संयोजक न समझ पाये,
तो नाटक दर्शकों पर अपना सम्पूर्ण प्रभाव छोड़ने में िवफल हो जाता
है. इस प्रकार के नाटकों में लाईटों का खेल नहीं, बल्िक नाटक के
मूड के अनुसार अित-संवेदनशील

प्रकाश-व्यवस्था करने से ही नाटक दर्शकों तक पहुँच पाता है. यिद
इस नाटक का कथानक बहुत सशक्त न होता, तो यह नाटक एक िवफल नाटक की
श्रेणी  में  आ  जाता!  रिव  शंकर  शर्मा  का  संगीत  अवश्य  इस  नाटक  के
प्रवाह को सम्भालने में एक सीमा तक सफल रहा.

